



	
	


	
	

	পাতা:রবীন্দ্র-রচনাবলী (সপ্তম খণ্ড) - বিশ্বভারতী.pdf/৪৫৭

	
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 

আমার ঘরে পূর্ণচন্দ্র উঠিয়াছে, তাই নিদায় কোটালের বন ডাকিবার সময় আসিল ; কিন্তু ঢেউ যতই ঘোলা হউক, আমার জ্যোংস্নায় তো দাগ লাগিবে না ।
জগমোহনের এক পিসি হরিমোহনের মহল হইতে আসিয়া কহিলেন, ছিছি, এ কী কাও জগাই ! পাপ বিদায় করিয়া দে । |
জগমোহন কহিলেন, তোমরা ধাৰ্মিক, তোমরা এমন কথা বলিতে পার, কিন্তু পাপ যদি বিদায় করি তবে এই পাপিষ্ঠের গতি কী হইবে ? * }
কোনো এক সম্পর্কের দিদিমা আসিয়া বলিলেন, মেয়েটাকে হাসপাতালে পাঠাই দে, হরিমোহন সমস্ত খরচ দিতে রাজি আছে । d *
জগমোহন কহিলেন, মা ষে ! টাকার সুবিধা হইয়াছে বলিয়াই থামক মাকে হাসপাতালে পাঠাইব ? হরিমোহনের এ কেমন কথা !
দিদিমা গালে হাত দিয়া কহিলেন, ম৷ বলিস কাকে রে ! জগমোহন কহিলেন, জীবকে যিনি গর্ভে ধারণ করেন তাকে । যিনি প্রাণসংশয় করিয়া ছেলেকে জন্ম দেন তাকে । সেই ছেলের পাষণ্ড বাপকে তো আমি বাপ বলি না। সে বেটা কেবল বিপদ বাধায়, তার তো কোনো বিপদই নাই ।
হরিমোহনের সর্বশরীর ঘৃণায় যেন ক্লেদসিক্ত হইয়া গেল। গৃহস্থের ঘরের দেওয়ালের ও পাশেই বাপ-পিতামহের ভিটায় একটা ভ্ৰষ্ট মেয়ে এমন করিয়া বাস করিবে, ইহা সহ করা যায় কী করিয়া !
এই পাপের মধ্যে শচীশ ঘনিষ্ঠভাবে লিপ্ত অাছে এবং তার নাস্তিক জ্যাঠা ইহাতে তাকে প্রশ্রয় দিতেছে, এ কথা বিশ্বাস করিতে হরিমোহনের কিছুমাত্র বিলম্ব বা দ্বিধা হইল না। বিষম উত্তেজনার সঙ্গে সে কথা তিনি সর্বত্র রটাইয় বেড়াইতে লাগিলেন ।
এই অন্যায় নিন্দ কিছুমাত্র কমে সেজন্য জগমোহন কোনো চেষ্টাই করিলেন না। তিনি বলিলেন, আমাদের নাস্তিকের ধর্মশাস্ত্রে ভালো কাজের জন্য নিন্দার নরকভোগ বিধান। জনশ্রুতি যতই নূতন নূতন রঙে নূতন নূতন রূপ ধরিতে লাগিল শচীশকে লইয়া ততই তিনি উচ্চহাস্তে আনন্দসম্ভোগ করিতে লাগিলেন । এমন কুৎসিত ব্যাপার লইয়া নিজের ভাইপোর সঙ্গে এমন কাণ্ড করা হরিমোহন বা র্তার মতো অন্য কোনো ভদ্রশ্রেণীর লোক কোনোদিন শোনেন নাই ।
জগমোহন বাড়ির যে অংশে থাকেন, ভাগ হওয়ার পর হইতে পুরন্দর তার ছায়া মাড়ায় নাই । সে প্রতিজ্ঞা করিল, মেয়েটাকে পাড়া হইতে তাড়াইবে তবে
অন্য কথা । |
জগমোহন যখন ইস্কুলে যাইতেন তখন র্তার বাড়ির মধ্যে প্রবেশ করিবার সকল

		 এই পাতা শেষ সম্পাদিত হয়েছে ১৮:০১টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

